
GOUVÈNÈ CUOMO ONORE FOUNISÈ SÈVIS MEDIKAL IJANS KI TE TONBE YO 

 

Gouvènè Andrew M. Cuomo jodia te onore Ross Huffer ansanm avèk Andre Maurice - 

de founisè sèvis medikal ijans ki te mouri nan travay. Yo te ajoute non yo nan ‘Pyebwa 

Lavi /Tree of Life’ Memoryal, sa ki rekonèt founisè EMS yo ki te pèdi lavi yo nan sèvis 

lòt moun, pandan yon seremoni nan kòmansman jounen an Gouvènè Adjwen Kathy 

Hochul tap patisipe e pwofesyonèl EMS yo ansanm avèk volontè yo toupatou nan eta. 

Huffer ak Maurice te rejwenn 58 lòt pwofesyonèl EMS ki te reprezante sou memoryal la.  

“Travayè EMS yo merite rekonesans nou chak jou paske yo mete lavi yo an danje pou 

pwoteje sante ak sekirite kominote nou yo,” Gouvènè Cuomo te deklare. “Kòm nap 

ajoute non Ross Huffer ak Andre Maurice nan Pyebwa Lavi a, nap sonje kouraj ak 

angajman yo pou pwoteje lavi Nouyòkè yo epi rann omaj pou travay san relach ak 

sakrifis yo.”  

Gouvènè Adjwen Kathy Hochul te deklare, “Gason ak Fi brav yo nan kominote EMS 

nou an, ansanm avèk fanmi yo, nou voye panse ak priyè nou pandan nap onore aksyon 

kouraj yo. Ross Huffer ak Andre Maurice te plis pase ewo - yo te manm angaje ki te 

jwenn apresyasyon kominote yo. Nou felisite sèvis admirab yo e Nouyòkè yo imilye pou 

rele yo youn pami nou nan jou sa a.”  

De pwofesyonèl EMS yo ki te resevwa onè spesyal se te:  

• Ross Huffer, 66 ane, ansyen-Chèf nan Depatman Ponpye Nesconset. Yon 

manm ki gen 48-ane nan Depatman an, Mesye. Huffer te travay nan 

Depatman Ponpye Nesconset kòm yon teknisyen Ijans Medikal e li te 

fonksyone nan Init Premye Repons Depatman an pou 21 ane. Pandan karyè 

li, li te resevwa plizyè onè pou kouraj li, enkli meday valè paske li te sove yon 

rezidan pandan yon dife te pran nan yon kay. Pandan li te nan travay, Mesye. 

Huffer te reponn a de apèl e nan pita yo te jwenn li enkonsyan. Yo te menen l 

lopital e apre li te mouri aparaman avèk arè kadyak.  

• Andre Maurice, 48 ane, yon chofè /asistan avèk Gwoup Ijans Volontè 

Richmondville [Richmondville Volunteer Emergency Squad (RVES)]. Mesye. 

Maurice, te jwenn nominasyon kòm manm pou ane 2012, li te yon manm 

enpòtan RVES ki te yon volontè egzanplè EMS ak yon enspirasyon pou lòt 

moun yo. Apre li te fin reponn a yon apèl vyolans domestik, Mesye. Maurice 

te deklare ke li pat santi l byen, li te al kouche lakay li. Yo te jwenn Mesye. 

Maurice nan maten enkonsyan, mennen l lopital e apre yo te dyagnostike l 

avèk yon gwo konjesyon serebral. Yo te bay ògan Mesye. Maurice, sa te ede 

senk moun.  

 

Komisyonè Sante Eta New York Doktè. Howard Zucker te deklare, “Jodia nou onore 

karaktè ak angajamn gason ak fi yo ki te bay sèvis EMS nan tout Eta New York. Moun 

tankou Ross Huffer ak Andre Maurice se yon temwayaj pou kouraj ak dezenteresman 

ke ewo sa yo te demontre chak jou pandan yap travay pou pwoteje Nouyòkè yo nan pi 

gwo moman bezwen yo.”  

Gen plis pase 60,000 Pwofesyonèl Sèvis Ijans Medikal nan Eta New York, enkli premye 

sekouris ki sètifye, EMT yo, EMT avanse yo, ansanm avèk anbilansye yo ki bay swen 

ijans pasyan anvan-lopital ak transpò.  

Gen preske 2,000 anbilans ak ajans repons ijans ki sèvi Nouyòkè yo ki bay Sipò Lavi 

Avanse (ALS) oswa sèvis Sipò Lavi Debaz (BLS).  

Seremoni an te fèt an konjonksyon avèk Semèn Nasyonal EMS la, sa ki te kòmanse 

nan dat 17 me. 

